
NO SOALAN : 98 

PEMBERITAHU PERTANYAAN DEWAN RAKYAT 

PERTANYAAN 

DARIPADA 

TARIKH 

SOALAN: 

LIS AN 

YB DATUK RAIME 
BIN UNGGI 
(TENOM) 

19.6.2014 
(KHAMIS) 

Minta MENTERI PERTAHANAN menyatakan rancangan terkini 

ke arah peningkatan kebajikan dan kebolehpasaran mereka 

yang bersara termasuk usaha-usaha melahirkan usahawan 

dan pengusaha industri kecil dan sederhana. 

JAWAPAN: 

Tuan Yang di-Pertua, 

Jabatan Hal Ehwal Veteran ATM (JHEV) dan Perbadanan 

Hal Ehwal Bekas Angkatan Tentera (PERHEBAT) adalah 

bertanggungjawab untuk menjaga kebajikan dan 

kebolehpasaran Veteran Angkatan Tentera Malaysia (ATM). 

Sebelum seseorang anggota tentera bersara dari 

perkhidmatan, ia diberi latihan di PERHEBAT bagi kursus

kursus tertentu bagi membolehkan mereka mendapatkan 

pekerjaan sebagai kerjaya kedua. Bagi kursus-kursus yang 

tidak ditawarkan oleh PERHEBAT, mereka dibenarkan untuk 

mengikuti kursus di agensi-agensi luar. Pemilihan kursus

kursus yang ingin diikuti oleh Veteran adalah berdasarkan 

kepada kecenderungan dan minat Veteran berkenaan. 

PERHEBAT berperanan menyediakan khidmat latihan 

teori dan praktikal pra persaraan (Latihan Peralihan) kepada 

anggota Angkatan Tentera Malaysia (ATM) di samping 

menganjurkan kursus-kursus dan latihan dalam bentuk 

hardski/1 dan softski/1. 

JHEV pula ditubuhkan untuk memberi tumpuan menjaga 

kebajikan anggota Veteran ATM iaitu meliputi bayaran pencen 

dan faedan persaraan, menghulurkan skim bantuan kebajikan 

seperti Bantuan Sara Hidup, Bantuan Peralatan Pesakit, 

Bantuan Persekolahan, Bantuan IPT A dan Bantuan Bencana. 

Disamping itu juga, JHEV akan memberi latihan khusus bagi 

Veteran-Veteran yang tidak berjaya mendapatkan pekerjaan 

dan seterusnya membuat penjodohan pekerjaan kepada 

mereka. 

